
shrIgurustotram

ஶ்ரீகு³ருஸ்தோத்ரம்

ப்³ரு’ஹத்³விஜ்ஞாந பரமேஶ்வரதந்த்ரார்க³தம்

॥ ௐ நம:ஶ்ரீநாதா²ய ॥
॥ஶ்ரீமஹாதே³வ்யுவாச ॥
கு³ரோரர்மந்த்ரஸ்ய தே³வஸ்ய த⁴ர்மஸ்ய தஸ்ய ஏவ வா ।
விஶேஷஸ்து மஹாதே³வ! தத்³ வத³ஸ்வ த³யாநிதே⁴ ॥
॥ஶ்ரீமஹாதே³வ உவாச ॥
ஜீவாத்மநம் பரமாத்மநம் தா³நம் த்⁴யாநம் யோகோ³ ஜ்ஞாநம் ।
உத்கலகாஶீக³ங்கா³மரணம் ந கு³ரோரதி⁴கம் ந கு³ரோரதி⁴கம் ॥ 1॥
ப்ராணம் தே³ஹம் கே³ஹம் ராஜ்யம் ஸ்வர்க³ம் போ⁴க³ம் யோக³ம் முக்திம் ।
பா⁴ர்யாமிஷ்டம் புத்ரம் மித்ரம் ந கு³ரோரதி⁴கம் ந கு³ரோரதி⁴கம் ॥ 2॥
வாநப்ரஸ்த²ம் யதிவித⁴த⁴ர்மம் பாரமஹம்ஸ்யம் பி⁴க்ஷுகசரிதம் ।
ஸாதோ: ⁴ஸேவாம் ப³ஹுஸுக²பு⁴க்திம் ந கு³ரோரதி⁴கம் ந கு³ரோரதி⁴கம்॥ 3॥
விஷ்ணோப⁴க்திம் பூஜநரக்திம் வைஷ்ணவஸேவாம் மாதரிப⁴க்திம் ।
விஷ்ணோரிவ பித்ரு’ஸேவநயோக³ம் ந கு³ரோரதி⁴கம் ந கு³ரோரதி⁴கம் ॥ 4॥
ப்ரத்யாஹாரம் சேந்த்³ரியயஜநம் ப்ராணாயாமம் ந்யாஸவிதா⁴நம் ।
இஷ்டே பூஜா ஜப தபப⁴க்திர்ந ந கு³ரோரதி⁴கம் ந கு³ரோரதி⁴கம் ॥ 5॥
காலீ து³ர்கா³ கமலா பு⁴வநா த்ரிபுரா பீ⁴மா ப³க³லா பூர்ணா ।
ஶ்ரீமாதங்கீ³தூ⁴மா தாரா ந கு³ரோரதி⁴கம் ந கு³ரோரதி⁴கம் ॥ 6॥
மாத்ஸ்யம் கௌர்மம் ஶ்ரீவாராஹம் நரஹரிரூபம் வாமநசரிதம் ।
நரநாராயணசரிதம் யோக³ம் ந கு³ரோரதி⁴கம் ந கு³ரோரதி⁴கம் ॥ 7॥
ஶ்ரீப்⁴ரு’கு³தே³வம் ஶ்ரீரகு⁴நாத²ம் ஶ்ரீயது³நாத²ம் பௌ³த்³த⁴ம் கல்க்யம் ।
அவதாரா த³ஶ வேத³விதா⁴நம் ந கு³ரோரதி⁴கம் ந கு³ரோரதி⁴கம் ॥ 8॥

க³ங்கா³ காஶீ காஞ்சீ த்³வாரா மாயாऽயோத்⁴யாऽவந்தீ மது²ரா ।
யமுநா ரேவா புஷ்கரதீர்த²ம் ந கு³ரோரதி⁴கம் ந கு³ரோரதி⁴கம் ॥ 9॥
கோ³குலக³மநம் கோ³புரரமணம் ஶ்ரீவ்ரு’ந்தா³வநமது⁴புரரடநம் ।
ஏதத் ஸர்வம்ஸுந்த³ரி! மாதர்ந கு³ரோரதி⁴கம் ந கு³ரோரதி⁴கம் ॥ 10॥
துளஸீஸேவா ஹரிஹரப⁴க்தி: க³ங்கா³ஸாக³ரஸங்க³மமுக்தி: ।
கிமபரமதி⁴கம் க்ரு’ஷ்ணேப⁴க்திர்ந கு³ரோரதி⁴கம் ந கு³ரோரதி⁴கம் ॥ 11॥
ஏதத்ஸோத்ரம் பட²தி ச நித்யம் மோக்ஷஜ்ஞாநீ ஸோऽபி ச த⁴ந்யம் ।
ப்³ரஹ்மாண்டா³ந்தர்யத்³யத்³த்⁴யேயம் ந கு³ரோரதி⁴கம் ந கு³ரோரதி⁴கம் ॥ 12॥
॥ ப்³ரு’ஹத்³விஜ்ஞாந பரமேஶ்வரதந்த்ரே த்ரிபுராஶிவஸம்வாதே³ஶ்ரீகு³ரோ:ஸ்தோத்ரம்
॥

